
РЕЗЮМЕ
Ўқитишнинг кредит-модул тизими орқали талабаларни замон талабларига рақобатбардош мутахассис 

қилиб етиштириш. Талим жараёнини мустақил билим олиш асосида, янгича кўринишларда ташкил қилиш. Тала-
балар мустақил ишларини ташкил қилишга ва ўтказишга қўйилаётган талаблар. Мустақил таълимни бошқариш 
тизимини яртиш, уни тўлиқ рақамлаштириш, мустақил таълимни назорат қилиш ва натижаларини тахлил қилиб 
бориш каби масалар ҳақида сўз боради.

РЕЗЮМЕ
Подготовить студентов к конкурентоспособным профессионалам в соответствии с современными требова-

ниями через кредитно-модульную систему обучения. Организуйте учебный процесс по-новому, основываясь на 
самостоятельном обучении. Требования к студентам по организации и ведению самостоятельной работы. Будут 
обсуждены такие вопросы, как создание независимой системы управления образованием, ее полная цифровиза-
ция, мониторинг независимого обучения и анализ результатов.

SUMMARY
To train students to be competitive professionals in line with modern requirements through the credit-module 

system of yeducation. Organize the learning process in a new way, based on independent learning. Requirements for 
the organization and conduct of independent work of students. Issues such as the creation of an independent yeducation 
management system, its full digitization, monitoring of independent learning and analysis of the results will be discussed.

Атаханова С. О.
 Тошкент вилояти Чирчиқ давлат педагогика институти,

“Тасвирий санъат” кафедраси ўқитувчиси 

МАСОФАЛИ ЎҚИТИШ ТЕХНОЛОГИЯСИНИНГ 
ЧИЗМАЧИЛИКНИ ЎҚИТИШДАГИ АМАЛИЙ АҲАМИЯТИ

Таянч сўзлар: масофали ўқитиш технологияси, масофали таълим, ахборот ва компьютер техно-
логияси, замонавий таълим, чизмачилик, яққол тасвир, проекция элементлари.

Ключевые слова: технология дистанционного обучения, дистанционное образование, инфор-
мационная и компьютерная технология, современное образование, черчение, наглядное изображе-
ние, элементы прооецирования.   

Key words: distance learning technology, distance education, information and computer technology, 
modern education, drawing, visual image, projection elements. 

Жамият тараққиётининг бугунги кундаги ҳолати, бевосита таълим технологиялари-
нинг такомиллашуви даражаси билан характерланади. Айниқса, ахборотни тўплаш, уни 
қайта ишлаш ва узатиш тизимида тобора янги ўзгаришлар ва технологияларнинг ривож-
ланиши кучайиб, шунингдек, такомиллашиб бормоқда. Инсонларда ахборот ва коммуни-
кацион технологиялар, ҳамда замонавий компьютер технологиясидан мақсадли фойдала-
нишга бўлган эҳтиёж тобора кучаймоқда ва улар янада такомиллашмоқда.

Таълим соҳасида улардан унумли ва мақсадли фойдаланиш, ўқитиш сифатини янада 
оширишга, талабаларнинг фикрлаш доирасини янада кенгайтиришга, улардаги мустақил 
ўзлаштириш фаолиятини янада кучайтиришга бўлган талаб, ҳозирги шиддатли замон-
нинг долзарб масаласига айланиб қолди.

Ўзимизнинг замонавий инновацион педагогик технологияларимиз асосида “Инно-

вацион мактаб”лар тизимини яратиб, уларда барча предметларни ўқитишда, ахборот 
- комуникацион технологияларидан унумли ва мақсадли фойдаланишимиз зарурдир. 
Ана шунда “ўқитувчи –ўқувчи” тизимининг ўрнига, ўқув жараёни учун янада илғорроқ 
бўлган “ўқитувчи – компьютер – ўқувчи” тизими юзага келади. Натижада эса, ўқитувчи 
энди ўзининг билим ахборотларини етказувчи ягона марказ эмас, балки ахборот техно-
логияларини самарали қўллаш билан, масофавий таълим берувчи ва олувчи шахснинг 
имкониятига эга бўлиб бормоқда.

Интернетнинг дунёга кириб келиши ва унинг ривожланиши телефон ёки телевидение  
эмас, балки компьютер технологиясининг ривожи эвазига бўлмоқдадир. Бугунги кунда бу 
соҳадаги ривожланиш, бошқа соҳалардаги ривожланишлардан анча олдинга илгарилаган 
ва соҳанинг ўсиш суръатлари анча тезкор десак, асло янглишмаган бўламиз.

Бугунги кунда таълим – тарбия жараёнини ташкил этиш учун жуда муҳим бўлган 
ахборот – коммуникацион технологиялари тизимига қуйидагиларни киритиш мумкин 
бўлади:  ахборот технологияларига дидактик ёндашув, ахборот ва педагогик технология-
лар, масофали ўқитишда чизмачилик дарсларидаги таълим - тарбиялар.

Таълим жараёнида ахборот технологияларининг бир қатор дидактик имкониятлари 
мавжуд. Замонамизнинг талаб - эҳтиёжларига кўра, ахборот ва компьютер технология-
ларига, таълим муассасаларининг ўқув жараёнини тизимлаштирувчи, уларни бир – бири 
билан боғловчи амалий - ташкилий омил сифатида қаралишининг тўғрилигини ҳозирги 
вақтнинг ўзи кўрсатиб турибди. Ахборот технологиялари ахборот – ресурс марказлари, 
ҳужжатлар ва ўқувчиларнинг ижодий ишлари каби ахборотлар жамланмаси, маълумот-
ларнинг базасини тузиш, таълим жараёнини тизимлаштириш, ўқувчиларнинг амалий - 
ижодий ишларини ташкил қилиш имконини беради.

Кундан - кунга масофавий тармоқнинг курслари ва танловлари тобора оммалашиб 
бормоқда. Ўқитувчи энди ўз билим ахборотларини етказувчи ягона марказ эмас, балки 
ўқув жараёнига компютер технологияларини қўллаш билан, масофавий таълим бериш ва 
олиш имкониятига эга бўлиб бормоқда.

Ахборот технологияси воситалари талабага ўз тасаввурларини “электрон кўриниш”да 
намоён этиш ва ўз маҳсулотининг рақобатдошлигини, ўз ғояларининг оммавийлигини 
текшириш имконини беради. Талабага ҳақиқий қизиқарли ва ўзига хос ресурс яратиш 
учун, у албатта, биринчи навбатда, барча маълумотларни ўрганиб чиқиши, унинг тала-
блари руҳиятининг хусусиятларини сезиши, ресурснинг янгилигини белгилаши ва ама-
лий аҳамиятини англаб етиши зарурдир. Буларнинг барчаси талабанинг ўз билимдонли-
кларини шакллантиришга, унинг ҳаётдаги амалий йўналишини белгилаш малакаларига 
тегишлидир.

Масофали ўқитишда, ўқитувчи дарс жараёнини компьютерлар, сунъий йўлдош 
алоқаси, кабелли телевидение каби воситалар асосида ташкил қилиниши талаб қилинади.

Масофали ўқитиш шаклининг анъанавий шаклларидан афзалликлари қуйидагилардир:
1. Ўқитшнинг ижодий муҳити. Анъанавий методлар асосида таълим беришда 

ўқувчи фақат берилган материални ўзлаштиради. Масофали ўқитиш услуби асосида эса, 
ўқувчиларнинг ўзлари ахборотлар омборидан керакли бўлган маълумотларни қидириб 
топиш ва ўзларининг тажрибаларини бошқа ўқувчиларга ўргатиш ва тажриба алмашиш 
имкониятига эга бўладилар.

2. Иш жойидаги катта ўзгаришларнинг мавжудлиги. Масофали ўқитиш услуби асо-
сида таълим бериш турли ўқувчиларга (айниқса, ишлаб чиқаришдан ажралмасдан билим 
олаётган талабаларга) жуда кенг шароит яратиб беради.

3. Ўқитиш ҳамда таълим олишнинг янги ва унумли воситаси. Статистик маълумотлар 
шуни кўрсатмоқдаки, масофали ўқитиш услуби асосидаги таълим ўта унумлидир. Бун-
дай услубда таълим олаётган ўқувчиларнинг устунлиги уларнинг энг яхши ва сифатли 

дидактик материаллар ҳамда салоҳиятли ўқитувчилар билан таъминланишидир. Ушбу 
услубда ўқувчилар Интернет тармоғи орқали жаҳон янгиликлари билан танишишлари 
ҳам мумкин бўлади.

Масофали ўқитишда ташкилий - услубий моделларни амалга ошириш кетма - кетлиги 
қуйидагича бўлади:

1. Кейсларга комплект қилинган ва ўқувчи (талаба)ларга мустақил ўрганиш учун 
юборилган тизимлаштирилган ўқув - услубий материалларининг (кейс - технологиянинг) 
мавжудлиги, вақтнинг ўтиши билан кейслар мазмунларининг ўзгартириб борилиши, 
уларни магнит ташувчилари ва ёзувлари билан тўлатилиши, машғулотларни ўтказиш ва 
амалий бажариш учун телевизион (ТВ) технологиясини қўллай бошланиши кабилардир. 
Бунда ўқувчилар, даврий равишда, ўқув марказларида фаолият юритаётган тьюторлар-
нинг кундузги маслаҳатларига келиб турадилар.

2. Мультимедиали ўқитиш (бундай технологияда, ўқитувчи маслаҳатчи фаолиятида 
бўлади ва бунда кейслар, ўйинли вазиятлар, имитацияли моделларнинг бўлиши тақозо 
этилади).

3. Тармоқланган масофали ўқитиш (биринчи пунктни ўзида мужассамлаштирган) – 
масофадан бошқариш, шу жумладан, хорижий ўқув юртларининг ўқитувчилари билан 
мулоқот қилиш имконини таъминлайди.

4. Виртуал университет (масофали ўқитишни ташкил этишнинг энг юқори шаклидир, 
масалан, Европа иттифоқи виртуал университети).

Масофали ўқитиш – ўқитувчиларнинг малакасини доимий ошириб боришда ва 
уларни қайта тайёрлаш тизимида кам ҳаражатлидир, бу усул анъанавий ўқитиш тизимига 
қараганда, анчагина самарали ҳамда истиқболли методлардан бири ҳисобланади.

Қуйида чизмачилик фанининг баъзи мавзуларини график кўринишдаги ахборотларни 
компютер орқали юбориш ёки масофали графикавий ўқитиш кўриб чиқилади.

Мавзу: Деталнинг берилган иккита кўриниши бўйича унинг чапдан кўриниши бажа-
рилсин (1-чизма).

1. Деталнинг чапдан кўринишини аксонометрик проекция (яққол тасвири) ёрдамида 
аниқлаш.

а) деталнинг берилган иккита кўриниши сканер ускунаси ёрдамида компютер монито-
рига (экранга) олиб ўтилади (иложи бўлса иккала кўриниш компютерда чизиб чиқилиши 
мумкин). Деталнинг ҳар бир элементи А(Аʹ, А»), В(Вʹ,В»), C(Cʹ,C») кўринишида белги-
ланиб чиқилади (1- чизма).

б). деталнинг остки қисми параллелепипеднинг яққол тасвири фронтал диметрияда 
чизиб олинади ва ундан детал бош кўринишининг ўнг томонига эни Х ва баландлиги Ζ 
ўлчамида чизилади (2 - чизма).

c) деталнинг В(Вʹ,В»)  элементи А асосининг устига чизиб чиқилади (3-чизма).
д) деталнинг энг устки қисми C(Cʹ,C») цилиндр унинг В элементи устига чизилади 

(4 - чизма).
е) барча ёрдамчи чизиқлар ўчирилса, 5 - чизмадаги кўринишга эга бўлади. Натижада, 

деталнинг учта кўриниши, яъни комплекс чизмаси ҳосил бўлади.

    Юқоридаги баён этилганлардан шундай хуласага келиш мумкинки, таълим – тар-
бия жараёнини ташкил этиш ва уни амалий жиҳатдан рўёбга чиқаришда, компьютер тех-
нологиясининг муҳим ажралмас қисми ҳисобланган масофали таълимни қўллаш бугунги 
куннинг долзарб муаммоси саналади. Масофали таълимда ҳар томонлама - ҳам тежам-
корликдан, ҳам вақтдан, ҳам сифат кўрсатгичи жиҳатларидан ютиш имкониятлари кўп 
бўлади ва бу эса ҳозирги замоннинг талабидир.

РЕЗЮМЕ
Ушбу мақолада, масофали ўқитиш технологиясининг ҳозирги замондаги таълим – тарбия жараёнини таш-

кил этиш учун бўлган катта имкониятлари ва аҳамияти ҳақида фикрлари ёритилган.
Шунингдек, бу методни қўлланишда, ўқитувчининг фаолияти нималардан иборат бўлиши, талабаларнинг 

билим олиш фаолиятида нималар ўзгариши ҳақида фикрлар ҳам берилган. 
Чизмачилик фани бўйича талабаларга машғулотларни масофали ўқитиш технологияси асосида ташкил 

этишга яққол мисол келтирилган.  
РЕЗЮМЕ

 В статье освещены точки зрения автора по одной из современной передовой педагогической технологии 
– технологии дистанционного обучения. Также, приведена точка зрения о деятельности преподавателя при вне-
дрении данной технологии в учебный процесс  и даны взгляды по изменению деятельности студентов при при-
менении данной технологии обучения.

Приведены конкретные примеры по черчению о том, каким образом организовать занятия в условиях при-
менения в учебном процессе дистанционного метода обучения.

SUMMARY
The article highlights the author’s point of view on one of the modern advanced pedagogical technologies 

– the technology of distance learning. The author also gives a point of view about the activity of the teacher when 
implementing this technology in the educational process and gives views on the change in the activity of students when 
using this technology of teaching.

Specific examples of drawing on how to organize classes in the context of using the distance learning method in 
the educational process are given.

Замонавий таълимни ташкил этишга қўйиладиган муҳим талаблардан бири, бу 
ортиқча руҳий ва жисмоний кучларни сарф этмасдан, қисқа вақт ичида юксак натижа-
ларга эришишдан иборатдир. Таълим бериш жараёнидаги замонавий самарадор ўқитиш 
технологияларидан бири – бу муаммоли ўқитиш таълим технологияси ҳисобланади. 
Муаммоли таълим технологияси ижодий, фаол шахс тарбиясининг мақсадларига тўлиқ 
мос келиши билан характерлидир.

Муаммоли таълим технологиясини тавсифловчи элементи сифатида муаммоли 
вазиятни кўрсатиш мумкин бўлади. Муаммоли вазиятнинг белгилари эса қуйидагилар 
ҳисобланади:

